
Жер мониторингі болып жатқан өзгерістерді уақытылы анықтау,  оларды

бағалау, одан әрі дамуын болжау және кері әсері бар процестерді болдырмаумен
оның зардаптарын жою жөнінде ұсыныстарды әзірлеу мақстында
жүргізілетінжер қорының сапалық және сандық жай-күйін базалық бақылау
жүйесін білдіреді [3].

Жерді ауылшаруашылық мақсатында пайдалану мақсатында зерттеу үшiн
жоспарлау-картография материалдары, топырақты зерттеу, жер кадастры мен
жер мониторингiнiң мәлiметтерi пайдаланылады.

Мониторингтік зерттеулер бойынша ауылшаруашылық мақсатындағы
жерлерге тоқталып кетейік. Ауылшаруашылық мақсатындағы жерлер, оның
ішінде ауылшаруашылық алаптардың (егістік, шабындық, жайылым, тыңайма,
көп жылдық көшеттер) ішінде нарықтық мәміле объектілері болмады [2]. Және
де бұған қосып айта кететін жағдай 1990 жылдардағы дағдарыс кезінде
республиканың жер қорының құрылымы толығымен өзгерді. Ауылшаруашылық
алаптарын және ауылды елді мекен жерлерін қосып алғанда барлық жер
қорының жартылай бөлігі босалқы жер қорына кірді.

Республиканың жер реформасы келесі бағыттарда жұмыс атқарды:
 жеке меншік құқығын және өзге де жерге құқықты бекіту мен

қамтамасыз ету;

 жер нарығын қалыптастыру;

 желға беру (алу) қатынастарын аймағын кеңейту;

 жер пайдаланушылық (иеленушілік) құқығы мен жерді кепілге қою
арқылы  несиелендіруді дамыту;

 жер кадастры мен жер мониторингін құру және жетілдіру;

 жерді қорғау мен жерді аймақтық пайдалануды қамтамасыз ету.

2003 жылы қабылданған Қазақстан Республикасының Жер Кодексінде
ауылшаруашылық мақсатындағы жерлерді жеке меншікке беруге басты назар
аударылған. Сонымен бірге кодексте жерді жеке меншікке пайдалану, иелену
құқығы да қарастырылған [4]. Қазіргі уақытта жеке меншік пен жер
пайдаланушылық құқығы қатар жүзеге асырылуда.



Жер Кодексін жүзеге асыру мақсатында Қазақстан Республикасының
Үкіметімен жер қатынастарын реттестіру жөнінде 12 нормативтік актілер
бекітілді.

Ауылшаруашылық мақсатындағы жерлерді және жер учаскелерін жеке
меншікке беру кезінде шағын жүйе қабылданды:

 толық кадастрлық құн;

 жеңілдік баға бойынша;

 мерзімді ұзарту бойынша.

Жерлерді аймақтық пайдалану мақсатында, ауыл шаруашылық жерді
пайдалануда алғашқы жер пайдаланушыға жердің құнарлығын сақтауды
қаржыландыру Кодекстің негізінде міндеттелмеді және екінші ретті жер
пайдаланушылық тоқтатылды.

Уақыт өте ауылшаруашылық мақсатындағы жерлерді жеке меншік  сатып
алу үрдісінде қиындықтар туындады. оның бірден бір себебі, ауылшаруашылық
алаптарын жеке меншікке беру механизмі толықтай қарастырылмаған [1] (1
диаграммада көрсетілген).

1 диаграмма Босалқы  жер қорының динамикасы

Көрсетілген диаграмма бойынша ауылшаруашылық мақсатындағы жерлерді
екінші реттік жер пайдаланушылыққа өткізу мүмкіндігі шектелген жылдары
босалқы жер қорының көрсеткішінің күрт жоғарлағанын айта кету керек [1].

Жер мониторингін жүргізуде қажетті ақпараттарды алу үшін арақашықтан
аймақтау әдісі, жерді суретке түсіру мен бақылау және де қордағы мәліметтер
қолданылады. Жер мониторингін техникалық жабдықтау негізі
автоматтандырылған ақпараттық жүйе жүзеге асырылады.

Жер мониторингін жан-жақты дамыту мақсатында республикада бірегей
территориялық аймақтау бақылау пунктері құрылды. Осы күнге дейін
республика бойынша мұндай пунктер саны екі жүзден асты [1].



Ауылшаруашылық алаптарының мониторингін зерттеу жұмыстарын
жүргізу барысында оларды бақылау, бағалау және топырақ құрамының жердің
сапасына әсер ететін өзгерісін болжау мен оның агро өндірістің құнына әсері
анықталды.

Жалпы алынған мәліметтер бойынша Қазақстан Республикасының жерінің
сапалық жағдайы төмендеп бара жатқаны және оның басым бөлігі топырақ
жамылғысы мен ауылшаруашылық алаптардың сапалық құрамының төмендеуі,
деградацияға ұшырауы, ластануы оның өндіріске бейімділігін төмендетеді.
Мұның барлығы жергілікті басқарушы  органдардың жер ресурстарын аймақтық
пайдалану шаралар жүйесін қайта қарастырмауы мен топырақ өнімділігіне кері
әсер ететін үрдістерді жою жұмыстарын жүзеге асырмауында [3].
Ауылшаруашылығы мақсатындағы жерлерді жеке меншікке өткізуге
байланысты, мемлекеттік ұйымдар жердің сапасы мен ондағы өзгерістер туралы
нақты ақпараттарды бақылап отыруы қажет.  Ол үшін республиканың барлық
территориясында аэрокосметикалық ақпараттарды қолдана отырып, суретке
түсіру жұмыстарын жүргізу және негізгі жоспарлық картографиялық, базалық
өзге де құжаттармен толық бақылау жүйесін құру қажет. Сонымен қатар,
бағдарламалық өнімдерді пайдалану арқылы мониторингтік шешімдерді жүргізу
технологиясын тиімдендіретін деформация заңдылықтарының математикалық
моделін құру қажет.

Әдебиеттер тізімі

1.Қазақстан Республикасының 2013 жылғы жер жағдайы және оны пайдалану
туралы жиынтық есебі.

2.Мониториг земель в Республике Казахстан (состояние и перспективы
развития). Б.С.Оспанов, З.Д.Дюсенбеков.- Астана, 2001.

3.Проблемы мониторинга и охраны окружающей среды. Тбилиси; 1990.

4.Landscape research \ Bimonthly issn: 0142-6397 \\ Routledge journals, Taylor &
Francis ltd, 4 Park Square, Milton park, Abingdon, England, Oxfordshire, ox14 4rn


